
2016KO MAIATZAREN 20KO EZ OHIKO UDALBATZA 


NOIZ:
2016ko maiatzaren 20an, arratsaldeko 15:30etan

NON:
Ikaztegietako Udaletxeko Areto Nagusian

BERTARATUAK: 
Alkatea: 
Bakarne Otegui Jauregui (EH BILDU)

Zinegotziak: 

Xabat Ibarguren Lazkano (EH BILDU)

Miren Josune Mendizabal Macazaga(EH BILDU)

Igor Urreta Garayalde (EH BILDU)

Idazkaria-kontu hartzailea: Jose Mari Saiz Pagoaga. 

BERTARATU EZ DIRENAK: 
Patxi Ulanga Mujika (EAJ-PNV)

Maria Belen Plaza Malaxetxebarria (EAJ-PNV)
Imanol Ormazabal Arin (EAJ-PNV)
AZTERGAIAK:

1.- Ikaztegietako 01 poligonoko 067 lur sailaren alokairu kontratua esleitzea bertan Ikaztegietako baratze parke ekologiko publikoa jartzeko. 

2. – Ikaztegietako baratze parkea proiektua onartzea.

3.- Etxez etxeko laguntza zerbitzu kontratua Arreta Zerbitzuak, S.A. enpresari luzatzea urte betez.

· ESAN EGINAK ETA ERABAKIAK:

Osoko Bilkura legez osatzeko behar adinako kopuruak parte hartzen duela egiaztatu ondoren, Alkateak bilkura irekitzat ematen du.

Bestalde Udalbatzak aho batez berretsi egiten du gai ordena eta beraz gai zerrendako gaien azterketari ekiten zaio.

1.-“ IKAZTEGIETAKO 01 POLIGONOKO 067 LUR SAILA ALOKAIRU KONTRATUA ESLEITZEA BERTAN IKAZTEGIETAKO BARATZE PARKE EKOLOGIKO PUBLIKOA JARTZEKO.

Kontutan izanda Ikaztegietako Udalak ez daukala bere jabetzan lur sail bat Baratze Parke Ekologiko Publiko bat jartzeko, martxoaren 8ko datarekin 22/2016 zenbakidun Alkatetza Ebazpenez hasiera eman zitzaion lur sail bat alokairuan hartzeko espedienteari. Herriko lur sail emankorren azterketa bat egin ostean,  01 poligonoko 067 lur sailean pentsatu da. Lur sail hori da Ikaztegietako Baratze Parke Ekologiko Publikoa abian jartzeko betetzen duen lur sail bakar eta egokiena. Miguel Arabaolaza Luluaga jaunarena den lur sail bat da eta Ikaztegietako Udalari errentan uzteko adostasuna azaldu du. 5 urtetarako alokairu kontratua (urteko 300 euro).

Udal arkitekto aholkulariak 2016ko apirilaren 19an hirigintzako aldeko txostena egiten du. Baratze Parke Ekologiko publiko bat abian jartzeko 01-67 lur saila egokiena dela justifikatzen du eta lur sailaren balorazio ekonomiko bat egiten du. Hala ere Oria ibaiaren gertutasunagatik, aisialdirako baratze ekologikoak egokitu eta erakin lagungarria ezartzeko Ur Agentziaren txostena beharko lukeela adierazten du, 

Idazkari-kontu hartzaileak bere txostenean lege aldetik herritar batekin alokairu kontratu pribatu bat egiteko jarraitu behar den legezko bidea zein den adierazten du eta 2016. urteko aurrekontuetan lur sail bat errentan hartzeko kreditu nahikoa dagoela  azaltzen du.

Miguel Arabaolaza Luluaga jaunak Ikaztegietako Udalari aipaturiko lur saila alokairuan uzteko adostasuna eman eta konpromisoa hartu du. Horretarako Ikaztegietako Udalaren eta bere arteko alokairu kontratu pribatua arautuko duen baldintza ekonomiko eta teknikoen agiria sinatzen duelarik. Onarpena ematen dio baita Ikaztegietako Udalak aipaturiko 01-067 lur sailean azpi alokairuak egiteko.  

Gaia azaldu ondoren bozkatu eta bertaratutako zinegotziek aho batez honako hau erabaki dute:

LEHENA: Onartzea eta esleitzea Miguel Arabaolaza Luluaga jaunarena 01-067 lur sailaren alokairu kontratua Ikategietan Baratze Parke Ekologiko Publiko bat jartzeko.

BIGARRENA : Kontratua sinatzen den momentutik aurrera, 5 urtetarako kontratua izango da. Bi alderdiek nahi izanez gero luzagarria.

HIRUGARRENA: Kontratuko urte bakoitzeko 300 euro ordainduko zaizkio Miguel Arabaolaza Luluaga jaunari.

LAUGARRENA: Udaleko Alkateri ahalmena ematea Ikaztegietako Udalaren eta Miguel Arabaolaza Luluaga jaunaren artean,  alokairu kontratu pribatua sinatzeko
2.- “ IKAZTEGIETAKO BARATZE PARKEA PROIEKTUA ONARTZEA.

 
Kutxa Ekogunea ingurumen eta hizkuntza kudeaketa irizpide ekologikoak txertatzen dituen BARATZE PARKE SAREA izeneko baratze ekologikoen sarea bultzatzen ari da Gipuzkoan.

Ikaztegietako Udalak eta Kutxa Ekoguneak elkarrekin lan egin nahi dute IKAZTEGIETAKO BARATZE PARKEA proiektuan, Ikaztegietako udalerrian erabilera publikoa izango duten baratzeak sortzeko helburuarekin; hala, IKAZTEGIETAKO baratze parkea sortuko da eta BARATZE PARKE SAREko kide bat izango da.  

Ikaztegietako Udalak, Kutxa Ekogunearen aholkularitza eta irizpideak jarraituaz,  proiektua eta aurrekontua landu ditu.  

Proiektuaren helburuak ondorengoak dira: 

· Aisialdi aktiboa sustatu.

· Hiri, herri, auzo, eta abarretako bizitza kalitatea hobetzeko gune berde berri bat sortu.

· Nekazaritza ekologikoa bultzatu.

· Baratzeen erabiltzaileengan eta, bereziki,  haurrengan, naturarekiko errespetua sustatu (energia berriztagarriak, bioaniztasuna, etab.).

· Gizarte-talde ezberdinen arteko elkarbizitza eta harremanak bultzatu, gizonen eta emakumeen arteko proportzioak zaindu, belaunaldi ezberdinen arteko hartu-emana bultzatu, giza talde desberdinei lagundu.

Gaia azaldu ondoren bozkatu jarri eta bertaratutako zinegotziek aho batez honako hau erabaki dute:

LEHENA: Ikaztegietako Baratze Parke proiektua onartzea.

BIGARRENA: Udaleko Alkateri ahalmena ematea Ikaztegietako Udalaren eta Kutxa Ekogunearen arteko lankidetza hitzarmena sinatzeko.
3.- Etxez etxeko laguntza zerbitzu kontratua Arreta Zerbitzuak, S.A. enpresari luzatzea urte betez.
Ikaztegietako Udalak 2014ko ekainaren 18ko datarekin Arreta Zerbitzuak S.L enpresarekin 2 urtetarako etxez etxeko udal zerbitzu kontratu administratiboa sinatu zuen. Kontratuak zehazten du KONTRATUAREN EPEA 2 urtekoa izango dela, luzagarria beste 2 urtez, bi alderdiak nahi izanez gero.

Kontutan izanik kontratuaren epemuga iristear dagoela (2016ko ekainaren 18), maiatzaren 10eko datarekin Arreta Zerbitzuak S.L enpresak kontratua luzatzeko idatzia aurkeztu du udaletxean.

Bestalde 2016ko maiatzaren 13ko datarekin Gizarte Zerbitzuetako Udal Teknikariak luzatzearen aldeko txostena egin du.

Beraz, gaia azaldu ondoren bozkatu egin da eta bertaratutako zinegotziek aho batez honako hau erabaki dute:


LEHENA: Etxez etxeko udal zerbitzu kontratu administratiboa beste urte betez luzatzea. Hau da, kontratuaren iraunaldia 2016ko ekainaren 18tik 2017ko ekainaren 18arte izango da.

 Besterik ezean, arratsaldeko 16:15 direnean, bilkura honetarako aurreikusitako gai zerrendako gaia aztertu denez, Alkateak udalbatzari amaiera eman dio, eta nik horrela ziurtatzen dut.
O.I.

ALKATEA.- 

















Idazkaria,

